სსიპ-სახელმწიფო სერვისების განვითარების სააგენტოს
 თავმჯდომარეს ბატონ სოსო გიორგაძეს

ბატონო სოსო,
სოციალური მომსახურების სააგენტო წარმოადგენს საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირს (მისამართი: თბილისი, 0119, წერეთლის გამზირი №144, ს/კოდი 202178927) და მოქმედებს  საქართველოს შრომის, ჯანმრთელობისა და სოციალური დაცვის მინისტრის 2007 წლის 27 ივნისის №190/ნ ბრძანებით განსაზღვრული კომპეტენციის ფარგლებში, კერძოდ, წარმოადგენს სახელმწიფო გასაცემლებისა და სოციალური დახმარებების ადმინისტრირების ორგანოს, მეურვეობისა და მზრუნველობის ორგანოს,  საერთაშორისო შვილად აყვანის ურთიერთობებში – ცენტრალური ორგანოს, სხვადასხვა სოციალური და ჯანმრთელობის დაცვის სახელმწიფო პროგრამების განმახორციელებელს. შესაბამისად, სააგენტო უზრუნველყოფს საქართველოს მოსახლეობას სხვადასხვა სოციალური ბენეფიტებითა და სერვისებით, სამედიცინო მომსახურების/საქონლის პროგრამული დაფინანსებით. ამ ღონისძიებათა ადმინისტრირების მიზნით, სააგენტოს აკისრია მთელი რიგი ფუნქციები, მათ შორის, შესაბამისი მონაცემების ბაზების ფორმირების და მართვის ფუნქცია. 
ზემოაღნიშნული ამოცანების შესასრულებლად და განსაზღვრული მიზნების მისაღწევად, გთხოვთ, უზრუნველყოთ სახელმწიფო სერვისების განვითარების სააგენტოს მონაცემთა ელექტრონულ ბაზაში ფიზიკურ პირზე არსებულ ინფორმაციაზე  სოციალური მომსახურების სააგენტოს წვდომა, შესაბამისი ხელშეკრულების გაფორმების საფუძველზე.
ამოცანის/მიზნის აღწერილობა, რომლის შესასრულებლადაც აუცილებელია ინფორმაციის მიღება, პერსონალური მონაცემების მოცულობა, რომელიც საჭიროა ამოცანის/მიზნის შესრულებისათვის და პერსონალური მონაცემების დამუშავების სამართლებრივი საფუძვლები, ქვემოთ ჩამოთვლილი ცალკეული ამოცანების (მიზნები) მიხედვით, წარმოდგენილია შესაბამისი დანართების სახით:
1. სახელმწიფო გასაცემლების და სოციალური დახმარებების ადმინისტრირება (დანართი N1- 4 ფ.);
2. ფულადი სოციალური დახმარების (საარსებო შემწეობა) ადმინისტრირება და დემოგრაფიული მდგომარეობის გაუმჯობესების ხელშეწყობის მიზნობრივი სახელმწიფო პროგრამის განხორციელება (დანართი N2- 3 ფ.);
3. საყოველთაო ჯანმრთელობის დაცვის სახელმწიფო პროგრამის განხორციელება (დანართი N3 - ?);
4. ჯანმრთელობის დაცვის სახელმწიფო პროგრამების (ე.წ. „ვერტიკალური პროგრამები“) განხორციელება (დანართი N4-?);
5. მეურვეობა/მზრუნველობის ორგანოს ფუნქციების შესრულება და სოციალური რეაბილიტაციისა და ბავშვზე ზრუნვის პროგრამების განხორციელება (დანართი N5-?).

პატივისცემით,
